
Διάλεξη 9 

Β’  Περσική Εκστρατεία – Άλωση Νάξου και Ερετρίας (Ζ 94-104)  

 

 

Νικόλαος  Γ. Χαραλαμπόπουλος 

Τμήμα Φιλολογίας 

 

 



Σκοποί  ενότητας 

Με την ένατη διάλεξη επιδιώκεται η παρουσίαση και ο ενδελεχής 

σχολιασμός των σημαντικότερων γεγονότων της Β’ Περσικής 

εκστρατείας και πιο συγκεκριμένα της Αλώσεως της Νάξου και 

της Ερετρίας. 



Περιεχόμενα  ενότητας 

Ηροδότου Ιστορίαι: 

• Β’ Περσικὴ Εκστρατεία –  Άλωση Νάξου και Ερετρίας (Ζ 

94-104)  

 

 



Περιγραφή  ενότητας 

Η ένατη διάλεξη εστιάζει στα γεγονότα της Β’ Περσικής 

εκστρατείας, που υποκινήθηκε από τους Πέρσες με αρχηγούς 

τον Δάτη και τον Αρταφέρνη. Στο μάθημα εξετάζονται τα 

σημαντικότερα γεγονότα της εκστρατείας μεταξύ των οποίων 

η Άλωση της Νάξου και της Ερετρίας.  



Ερμηνευτικά  σχόλια 

 Η συμπεριφορά του Δάτιδος στην Δήλο εκφράζει τον σεβασμό 

των Περσών στο θρησκευτικό κέντρο όλων των Ιώνων, 

νησιωτών και Μικρασιατών· διότι τα νησιά του Αιγαίου 

νοούνται ως συνέχεια της μικρασιατικής ηπειρωτικής χώρας 

και η λατρεία του Απόλλωνος τελεί πλέον υπό την προστασία 

των Μεγάλου Βασιλέως. 

Ερμηνευτικά  σχόλια 

• Η (επιλεκτική) ανεξιθρησκία συνιστά κυρίαρχο εργαλείο 

επιβολής της βούλησης του κυριάρχου και κατευνασμού των 

υποδούλων.   

• Η πολιορκία και άλωση της Ερετρίας προτύπωση της 

ενδεχόμενης μοίρας των Αθηνών εάν είχε προτιμηθεί η 

«ασφάλεια» των τειχών αντί για την μάχη εκ παρατάξεως. 

Ερμηνευτικά  σχόλια 

 Μιλτιάδης ο Κίμωνος: Από πολιτικός εξόριστος και 

σύμμαχος του Δαρείου εκλεγμένος στρατηγός των 

Αθηναίων και ήρωας του Μαραθώνα. 

Ηροδότου Ιστορίαι  (αρχαίο κείμενο) 

Β’  Περσική Εκστρατεία – Άλωση Νάξου και Ερετρίας (Ζ 94-104)  

 

 

 

 
 

  



 
Β’  Περσική Εκστρατεία – Άλωση Νάξου και Ερετρίας (Ζ 94.1) 

 

 (94.1) Ἀθηναίοισι μὲν δὴ πόλεμος συνῆπτο πρὸς Αἰγινήτας. ὁ δὲ 

Πέρσης τὸ ἑωυτοῦ ἐποίεε, ὥστε ἀναμιμνήσκοντός τε αἰεὶ τοῦ 

θεράποντος μεμνῆσθαί μιν τῶν Ἀθηναίων, καὶ 

Πεισιστρατιδέων προσκατημένων καὶ διαβαλλόντων 

Ἀθηναίους, ἅμα δὲ βουλόμενος ὁ Δαρεῖος ταύτης ἐχόμενος τῆς 

προφάσιος καταστρέφεσθαι τῆς Ἑλλάδος τοὺς μὴ δόντας αὐτῷ 

γῆν τε καὶ ὕδωρ.  

Β’  Περσική Εκστρατεία – Άλωση Νάξου και Ερετρίας (Ζ 94.2) 

 

 (94.2) Μαρδόνιον μὲν δὴ φλαύρως πρήξαντα τῷ στόλῳ 

παραλύει τῆς στρατηγίης, ἄλλους δὲ στρατηγοὺς ἀποδέξας 

ἀπέστειλε ἐπὶ τε Ἐρέτριαν καὶ Ἀθήνας, Δᾶτίν τε ἐόντα Μῆδον 

γένος καὶ Ἀρταφρένεα τὸν Ἀρταφρένεος παῖδα, ἀδελφιδέον 

ἑωυτοῦ· ἐντειλάμενος δὲ ἀπέπεμπε ἐξανδραποδίσαντας 

Ἀθήνας καὶ Ἐρέτριαν ἀνάγειν ἑωυτῷ ἐς ὄψιν τὰ ἀνδράποδα. 

Β’  Περσική Εκστρατεία – Άλωση Νάξου και Ερετρίας (Ζ 95.1) 

 

 (95.1) ὡς δὲ οἱ στρατηγοὶ οὗτοι οἱ ἀποδεχθέντες πορευόμενοι 

παρὰ βασιλέος ἀπίκοντο τῆς Κιλικίης ἐς τὸ Ἀλήιον πεδίον, ἅμα 

ἀγόμενοι πεζὸν στρατὸν πολλόν τε καὶ εὖ ἐσκευασμένον, 

ἐνθαῦτα στρατοπεδευομένοισι ἐπῆλθε μὲν ὁ ναυτικὸς πᾶς 

στρατὸς ὁ ἐπιταχθεὶς ἑκάστοισι, παρεγένοντο δὲ καὶ αἱ 

ἱππαγωγοὶ νέες, τὰς τῷ προτέρῳ ἔτεϊ προεῖπε τοῖσι ἑωυτοῦ 

δασμοφόροισι Δαρεῖος ἑτοιμάζειν.  

Β’  Περσική Εκστρατεία – Άλωση Νάξου και Ερετρίας (Ζ 95.2) 

 

 (95.2) ἐσβαλόμενοι δὲ τοὺς ἵππους ἐς ταύτας καὶ τὸν πεζὸν στρατὸν 

ἐσβιβάσαντες ἐς τὰς νέας, ἔπλεον ἑξακοσίῃσι τριήρεσι ἐς τὴν Ἰωνίην. 

ἐνθεῦτεν δὲ οὐ παρὰ τὴν ἤπειρον εἶχον τὰς νέας ἰθὺ τοῦ τε 

Ἑλλησπόντου καὶ τῆς Θρηίκης, ἀλλ᾽ ἐκ Σάμου ὁρμώμενοι παρά τε 

Ἰκάριον καὶ διὰ νήσων τὸν πλόον ἐποιεῦντο, ὡς μὲν ἐμοὶ δοκέειν, 

δείσαντες μάλιστα τὸν περίπλοον τοῦ Ἄθω, ὅτι τῷ προτέρῳ ἔτεϊ 

ποιεύμενοι ταύτῃ τὴν κομιδὴν μεγάλως προσέπταισαν· πρὸς δὲ καὶ ἡ 

Νάξος σφέας ἠνάγκαζε πρότερον οὐκ ἁλοῦσα. 

Β’  Περσική Εκστρατεία – Άλωση Νάξου και Ερετρίας (Ζ 96) 

 

 (96) ἐπεὶ δὲ ἐκ τοῦ Ἰκαρίου πελάγεος προσφερόμενοι 

προσέμιξαν τῇ Νάξῳ, ἐπὶ ταύτην γὰρ δὴ πρώτην ἐπεῖχον 

στρατεύεσθαι οἱ Πέρσαι μεμνημένοι τῶν πρότερον οἱ Νάξιοι 

πρὸς τὰ ὄρεα οἴχοντο φεύγοντες οὐδὲ ὑπέμειναν, οἱ δὲ Πέρσαι 

ἀνδραποδισάμενοι τοὺς κατέλαβον αὐτῶν, ἐνέπρησαν καὶ τὰ 

ἱρὰ καὶ τὴν πόλιν. ταῦτα δὲ ποιήσαντες ἐπὶ τὰς ἄλλας νήσους 

ἀνήγοντο. 

Β’  Περσική Εκστρατεία – Άλωση Νάξου και Ερετρίας (Ζ 97.1) 

 

 (97.1) Ἐν ᾧ δὲ οὗτοι ταῦτα ἐποίευν, οἱ Δήλιοι ἐκλιπόντες καὶ 

αὐτοὶ τὴν Δῆλον οἴχοντο φεύγοντες ἐς Τῆνον. τῆς δὲ στρατιῆς 

καταπλεούσης ὁ Δᾶτις προπλώσας οὐκ ἔα τὰς νέας πρὸς τὴν 

Δῆλον προσορμίζεσθαι, ἀλλὰ πέρην ἐν τῇ Ῥηναίῃ· αὐτὸς δὲ 

πυθόμενος ἵνα ἦσαν οἱ Δήλιοι, πέμπων κήρυκα ἠγόρευέ σφι 

τάδε.  

Β’  Περσική Εκστρατεία – Άλωση Νάξου και Ερετρίας (Ζ 97.2) 

 

 (97.2) «ἄνδρες ἱροί, τί φεύγοντες οἴχεσθε, οὐκ ἐπιτήδεα 

καταγνόντες κατ᾽ ἐμεῦ; ἐγὼ γὰρ καὶ αὐτὸς ἐπὶ τοσοῦτό γε φρονέω 

καὶ μοι ἐκ βασιλέος ὧδε ἐπέσταλται, ἐν τῇ χώρῃ οἱ δύο θεοὶ 

ἐγένοντο, ταύτην μηδὲν σίνεσθαι, μήτε αὐτὴν τὴν χώρην μήτε 

τοὺς οἰκήτορας αὐτῆς. νῦν ὦν καὶ ἄπιτε ἐπὶ τὰ ὑμέτερα αὐτῶν καὶ 

τὴν νῆσον νέμεσθε». ταῦτα μὲν ἐπεκηρυκεύσατο τοῖσι Δηλίοισι, 

μετὰ δὲ λιβανωτοῦ τριηκόσια τάλαντα κατανήσας ἐπὶ τοῦ βωμοῦ 

ἐθυμίησε. 

Β’  Περσική Εκστρατεία – Άλωση Νάξου και Ερετρίας (Ζ 98.1) 

 

 (98.1) Δᾶτις μὲν δὴ ταῦτα ποιήσας ἔπλεε ἅμα τῷ στρατῷ ἐπὶ 

τὴν Ἐρέτριαν πρῶτα, ἅμα ἀγόμενος καὶ Ἴωνας καὶ Αἰολέας. 

μετὰ δὲ τοῦτον ἐνθεῦτεν ἐξαναχθέντα Δῆλος ἐκινήθη, ὡς 

ἔλεγον Δήλιοι, καὶ πρῶτα καὶ ὕστατα μέχρι ἐμεῦ σεισθεῖσα. καὶ 

τοῦτο μέν κου τέρας ἀνθρώποισι τῶν μελλόντων ἔσεσθαι 

κακῶν ἔφαινε ὁ θεός.  

Β’  Περσική Εκστρατεία – Άλωση Νάξου και Ερετρίας (Ζ 98.2) 

 

 (98.2) ἐπὶ γὰρ Δαρείου τοῦ Ὑστάσπεος καὶ Ξέρξεω τοῦ Δαρείου 

καὶ Ἀρτοξέρξεω τοῦ Ξέρξεω, τριῶν τουτέων ἐπεξῆς γενεέων, 

ἐγένετο πλέω κακὰ τῇ Ἑλλάδι ἢ ἐπὶ εἴκοσι ἄλλας γενεὰς τὰς 

πρὸ Δαρείου γενομένας, τὰ μὲν ἀπὸ τῶν Περσέων αὐτῇ 

γενόμενα, τὰ δὲ ἀπ᾽ αὐτῶν τῶν κορυφαίων περὶ τῆς ἀρχῆς 

πολεμεόντων 

Β’  Περσική Εκστρατεία – Άλωση Νάξου και Ερετρίας (Ζ 98.3) 

 

 (98.3) οὕτω οὐδὲν ἦν ἀεικὲς κινηθῆναι Δῆλον τὸ πρὶν ἐοῦσαν 

ἀκίνητον. καὶ ἐν χρησμῷ ἦν γεγραμμένον περὶ αὐτῆς ὧδε. 

 κινήσω καὶ Δῆλον ἀκίνητόν περ ἐοῦσαν. 

 δύναται δὲ κατὰ Ἑλλάδα γλῶσσαν ταῦτα τὰ οὐνόματα, 

Δαρεῖος ἐρξίης, Ξέρξης ἀρήιος, Ἀρτοξέρξης μέγας ἀρήιος. 

τούτους μὲν δὴ τοὺς βασιλέας ὧδε ἂν ὀρθῶς κατὰ γλῶσσαν 

τὴν σφετέρην Ἕλληνες καλέοιεν. 

Β’  Περσική Εκστρατεία – Άλωση Νάξου και Ερετρίας (Ζ 99) 

 

 (99.1) Oἱ δὲ βάρβαροι ὡς ἀπήειραν ἐκ τῆς Δήλου, προσῖσχον πρὸς 

τὰς νήσους, ἐνθεῦτεν δὲ στρατιήν τε παρελάμβανον καὶ ὁμήρους 

τῶν νησιωτέων παῖδας ἐλάμβανον. (99.2) ὡς δὲ περιπλέοντες τὰς 

νήσους προσέσχον καὶ ἐς Κάρυστον, οὐ γὰρ δή σφι οἱ Καρύστιοι 

οὔτε ὁμήρους ἐδίδοσαν οὔτε ἔφασαν ἐπὶ πόλιας ἀστυγείτονας 

στρατεύεσθαι, λέγοντες Ἐρέτριάν τε καὶ Ἀθήνας, ἐνθαῦτα 

τούτους ἐπολιόρκεόν τε καὶ τὴν γῆν σφεων ἔκειρον, ἐς ὃ καὶ οἱ 

Καρύστιοι παρέστησαν ἐς τῶν Περσέων τὴν γνώμην. 

Β’  Περσική Εκστρατεία – Άλωση Νάξου και Ερετρίας (Ζ 100.1) 

 

 (100.1) Ἐρετριέες δὲ πυνθανόμενοι τὴν στρατιὴν τὴν Περσικὴν 

ἐπὶ σφέας ἐπιπλέουσαν Ἀθηναίων ἐδεήθησαν σφίσι βοηθοὺς 

γενέσθαι. Ἀθηναῖοι δὲ οὐκ ἀπείπαντο τὴν ἐπικουρίην, ἀλλὰ 

τοὺς τετρακισχιλίους τοὺς κληρουχέοντας τῶν ἱπποβοτέων 

Χαλκιδέων τὴν χώρην, τούτους σφι διδοῦσι τιμωρούς. τῶν δὲ 

Ἐρετριέων ἦν ἄρα οὐδὲν ὑγιὲς βούλευμα, οἳ μετεπέμποντο μὲν 

Ἀθηναίους, ἐφρόνεον δὲ διφασίας ἰδέας.  

Β’  Περσική Εκστρατεία – Άλωση Νάξου και Ερετρίας (Ζ 100.2-3) 

 

 (100.2) Οἳ μὲν γὰρ αὐτῶν ἐβουλεύοντο ἐκλιπεῖν τὴν πόλιν ἐς τὰ 

ἄκρα τῆς Εὐβοίης, ἄλλοι δὲ αὐτῶν ἴδια κέρδεα προσδεκόμενοι 

παρὰ τοῦ Πέρσεω οἴσεσθαι προδοσίην ἐσκευάζοντο.   

 (100.3) Μαθὼν δὲ τούτων ἑκάτερα ὡς εἶχε Αἰσχίνης ὁ Νόθωνος, 

ἐὼν τῶν Ἐρετριέων τὰ πρῶτα, φράξει τοῖσι ἥκουσι Ἀθηναίων 

πάντα τὰ παρεόντα σφι πρήγματα, προσεδέετό τε 

ἀπαλλάσσεσθαι σφέας ἐς τὴν σφετέρην, ἵνα μὴ προσαπόλωνται. 

οἱ δὲ Ἀθηναῖοι ταῦτα Αἰσχίνῃ συμβουλεύσαντι πείθονται. 

Β’  Περσική Εκστρατεία – Άλωση Νάξου και Ερετρίας (Ζ 101.1) 

 

 (101.1) Καὶ οὗτοι μὲν διαβάντες ἐς Ὠρωπὸν ἔσωζον σφέας 

αὐτούς· οἱ δὲ Πέρσαι πλέοντες κατέσχον τὰς νέας τῆς 

Ἐρετρικῆς χώρης κατὰ Τέμενος καὶ Χοιρέας καὶ Αἰγίλεα, 

κατασχόντες δὲ ταῦτα τὰ χωρία αὐτίκα ἵππους τε 

ἐξεβάλλοντο καὶ παρεσκευάζοντο ὡς προσοισόμενοι τοῖσι 

ἐχθροῖσι. 

Β’  Περσική Εκστρατεία – Άλωση Νάξου και Ερετρίας (Ζ 101.2-3) 

 

 (101.2) οἱ δὲ Ἐρετριέες ἐπεξελθεῖν μὲν καὶ μαχέσασθαι οὐκ ἐποιεῦντο 

βουλήν, εἴ κως δὲ διαφυλάξαιεν τὰ τείχεα, τούτου σφι πέρι ἔμελε, ἐπείτε 

ἐνίκα μὴ ἐκλιπεῖν τὴν πόλιν. προσβολῆς δὲ γινομένης καρτερῆς πρὸς τὸ 

τεῖχος ἔπιπτον ἐπὶ ἓξ ἡμέρας πολλοὶ μὲν ἀμφοτέρων· τῇ δὲ ἑβδόμῃ 

Εὔφορβός τε ὁ Ἀλκιμάχου καὶ Φίλαγρος ὁ Κυνέου ἄνδρες τῶν ἀστῶν 

δόκιμοι προδιδοῦσι τοῖσι Πέρσῃσι. (101.3) 0ἳ δὲ ἐσελθόντες ἐς τὴν πόλιν 

τοῦτο μὲν τὰ ἱρὰ συλήσαντες ἐνέπρησαν, ἀποτινύμενοι τῶν ἐν Σάρδισι 

κατακαυθέντων ἱρῶν, τοῦτο δὲ τοὺς ἀνθρώπους ἠνδραποδίσαντο κατὰ 

τὰς Δαρείου ἐντολάς. 

Β’  Περσική Εκστρατεία – Άλωση Νάξου και Ερετρίας (Ζ 102) 

 

 (102) Χειρωσάμενοι δὲ τὴν Ἐρέτριαν καὶ ἐπισχόντες ὀλίγας 

ἡμέρας ἔπλεον ἐς γῆν τὴν Ἀττικήν, κατέργοντές τε πολλὸν 

καὶ δοκέοντες ταὐτὰ τοὺς Ἀθηναίους ποιήσειν τὰ καὶ τοὺς 

Ἐρετριέας ἐποίησαν. καὶ ἦν γὰρ ὁ Μαραθὼν ἐπιτηδεότατον 

χωρίον τῆς Ἀττικῆς ἐνιππεῦσαι καὶ ἀγχοτάτω τῆς Ἐρετρίης, ἐς 

τοῦτό σφι κατηγέετο Ἱππίης ὁ Πεισιστράτου. 

Β’  Περσική Εκστρατεία – Άλωση Νάξου και Ερετρίας (Ζ 103.1-2) 

 

 (103.1) Ἀθηναῖοι δὲ ὡς ἐπύθοντο ταῦτα, ἐβοήθεον καὶ αὐτοὶ ἐς τὸν 

Μαραθῶνα. ἦγον δὲ σφέας στρατηγοὶ δέκα, τῶν ὁ δέκατος ἦν 

Μιλτιάδης· τοῦ τὸν πατέρα Κίμωνα τὸν Στησαγόρεω κατέλαβε 

φυγεῖν ἐξ Ἀθηνέων Πεισίστρατον τὸν Ἱπποκράτεος. (103.2) καὶ αὐτῷ 

φεύγοντι Ὀλυμπιάδα ἀνελέσθαι τεθρίππῳ συνέβη, καὶ ταύτην μὲν 

τὴν νίκην ἀνελόμενόν μιν τὠυτὸ ἐξενείκασθαι τῷ ὁμομητρίῳ 

ἀδελφεῷ Μιλτιάδῃ· μετὰ δὲ τῇ ὑστέρῃ Ὀλυμπιάδι τῇσι αὐτῇσι 

ἵπποισι νικῶν παραδιδοῖ Πεισιστράτῳ ἀνακηρυχθῆναι, καὶ τὴν νίκην 

παρεὶς τούτῳ κατῆλθε ἐπὶ τὰ ἑωυτοῦ ὑπόσπονδος.  25 



 
Β’  Περσική Εκστρατεία – Άλωση Νάξου και Ερετρίας (Ζ 103.3-4) 

 

 (103.3) Καί μιν ἀνελόμενον τῇσι αὐτῇσι ἵπποισι ἄλλην Ὀλυμπιάδα 

κατέλαβε ἀποθανεῖν ὑπὸ τῶν Πεισιστράτου παίδων, οὐκέτι περιεόντος 

αὐτοῦ Πεισιστράτου· κτείνουσι δὲ οὗτοί μιν κατὰ τὸ πρυτανήιον νυκτὸς 

ὑπείσαντες ἄνδρας. τέθαπται δὲ Κίμων πρὸ τοῦ ἄστεος, πέρην τῆς διὰ 

Κοίλης καλεομένης ὁδοῦ· καταντίον δ᾽ αὐτοῦ αἱ ἵπποι τεθάφαται αὗται 

αἱ τρεῖς Ὀλυμπιάδας ἀνελόμεναι. (103.4) ἐποίησαν δὲ καὶ ἄλλαι ἵπποι 

ἤδη τὠυτὸ τοῦτο Εὐαγόρεω Λάκωνος, πλέω δὲ τουτέων οὐδαμαί. ὁ μὲν 

δὴ πρεσβύτερος τῶν παίδων τῷ Κίμωνι Στησαγόρης ἦν τηνικαῦτα παρὰ 

τῷ πάτρῳ Μιλτιάδῃ τρεφόμενος ἐν τῇ Χερσονήσῳ, ὁ δὲ νεώτερος παρ᾽ 

αὐτῷ Κίμωνι ἐν Ἀθήνῃσι, οὔνομα ἔχων ἀπὸ τοῦ οἰκιστέω τῆς 

Χερσονήσου Μιλτιάδεω Μιλτιάδης. 

Β’  Περσική Εκστρατεία – Άλωση Νάξου και Ερετρίας (Ζ 104) 

 

 (104.1) Οὗτος δὴ ὦν τότε ὁ Μιλτιάδης ἥκων ἐκ τῆς Χερσονήσου καὶ 

ἐκπεφευγὼς διπλόον θάνατον ἐστρατήγεε Ἀθηναίων. ἅμα μὲν γὰρ οἱ 

Φοίνικες αὐτὸν οἱ ἐπιδιώξαντες μέχρι Ἴμβρου περὶ πολλοῦ ἐποιεῦντο 

λαβεῖν τε καὶ ἀναγαγεῖν παρὰ βασιλέα· (104.2) ἅμα δὲ ἐκφυγόντα τε 

τούτους καὶ ἀπικόμενον ἐς τὴν ἑωυτοῦ δοκέοντά τε εἶναι ἐν σωτηρίῃ 

ἤδη, τὸ ἐνθεῦτέν μιν οἱ ἐχθροὶ ὑποδεξάμενοι ὑπὸ δικαστήριον αὐτὸν 

ἀγαγόντες ἐδίωξαν τυραννίδος τῆς ἐν Χερσονήσῳ. ἀποφυγὼν δὲ καὶ 

τούτους στρατηγὸς οὕτω Ἀθηναίων ἀπεδέχθη, αἱρεθεὶς ὑπὸ τοῦ δήμου. 

Πηγή του αρχαίου κειμένου 

 

Πηγή για το αρχαίο κείμενο: Ιστορίαι (Ηροδότου) - Βικιθήκη 

1. B’ Περσική Εκστρατεία (Ζ 94-104) 

• https://el.wikisource.org/wiki/%CE%99%CF%83%CF%84%CE%BF%C
F%81%CE%AF%CE%B1%CE%B9_(%CE%97%CF%81%CE%BF%CE%B
4%CF%8C%CF%84%CE%BF%CF%85)/%CE%95%CF%81%CE%B1%CF
%84%CF%8E 

Copyright Πανεπιστήμιο Πατρών, Νικόλαος Γ. Χαραλαμπόπουλος, 

Τίτλος μαθήματος: «Αρχαία Ελληνική Ιστοριογραφία: Ηρόδοτος. 

Διάλεξη 9: Β’  Περσική Εκστρατεία – Άλωση Νάξου και Ερετρίας (Ζ 94-

104). 

